
Bizim izah edəcəyimiz anlayış “Vətəndaş jurnalistikası” anlayışıdır. Vətəndaş jurnalistikası bizim əvvəllər auditoriya adlandırdığımız kəsimin fəallaşmasıdır. Əgər hansısa internet istifadəçisinin öz şəxsi bloqunda yeləşdirdiyi informasiya ictimai əhəmiyyət kəsb edirsə, kimlərsə bundan bəhrələnirsə, deməli, bu da jurnalistikadır, amma biz buna vətəndaş jurnalistikası deyirik. Bu gün sadə oxucu üçün fotomüxbir, operator yaxud publisist olmaq imkanı yaranıb. Bu gün mobil telefon vasitəsilə ediləni 10 il əvvəl peşəkar media qurumları yüksək keyfiyyətli avadanlıqları ilə əldə edə bilmirdilər.
Vətəndaş jurnalistikasnın qarşısında duran ənənəvi ya da peşəkar jurnalistika bu köklü dəyişikliyi yaxşı dərk etməli, auditoriyanın tələbatını düzgün müəyyənləşdirməli, yeni modellərə və bu tələblərə cavab verən məhsullar üstünlük verilməlidir.
Ənənəvi KİV üçün artıq iki fəaliyyət istiqaməti mövcuddur:
1. İnformasiya yarışında sosial mediadan istifadə etmək
2. Kütlənin  əsas ünsiyyət vasitəsi olmaq.
Qeyri-məhdud imkanlara malik, həm də inteqrator olan internet medianın ənənəvi növlərini öz qanadı altına yığır və beləcə konvergensiya prosesi baş verir.
Başqa tərəfdən bu gün evlərdə radio da, tv də, internet də, qəzet də var. Amma informasiyanın ötürülməsində ənənəvi-klassik jurnalistika artıq hegemonluq edə bilmir. Operativlik və interaktivlik vətəndaş jurnalistikasının əsas üstünlükləri olsa da, ənənəvi jurnalistikanın bəzi özəlliklərinə sahib olmaması onun mövqeyini zəiflədir. Bunların başında etibarlılıq məsələsi və etik kodekslərinin olmaması gəlir.
Vətəndaş jurnalistikasının özünütənzimləmə mexanizmi yoxdur, peşəkarlıq baxımından zəiflik hiss olunur. Bəzən hadisələr yarımçıq, birtərəfli və subyektiv işıqlandırır. Əksər bloq və xəbər saytlarında kifayət qədər heç bir mənbəyə əsaslanmayan məlumatlar var.
Burada peşəkar jurnalistikanın prinsip və qaydaları gözlənilmir. Baxış bucağı birtərəfli və məhduddur. Hadisənin bütün tərəflərini biraraya gətirmir. Olaya fərqli bir gözlə baxsa da, bəzən həqiqəti əks etdirmir. Amma o, xəbərdə balans məsələsini oxucunun xeyrinə dəyişir, jurnalistlərlə oxucular arasındakı məsafəni aradan qaldırır.
Jurnalistdən tələb olunan isə auditoriyanın etimadını qazanmaq üçün faktlı, vicdanlı, qərəzsiz, dolğun olmaq, balanslı yanaşmaq və jurnalist peşəsinin normalarına həmişə sadiq qalmaqdır.
Nəticə olaraq, jurnalistikanın yeni texnologiya və vasitələrlə zənginləşməsi heç bir halda yeni və fərqli jurnalistikanın ortaya çıxması deyildir. Media yeni olsa da problemləri köhnədir. Yeni media yeni texnologiyanın yaratdığı yeni mühitdə – rəqəmsal mühitdə, yeni jurnalistika alətləri ilə jurnalistikanın icra olunmasıdır.
İnformasiya texnologiyasının yeni inkişaf tempi mətni, qrafik formanı, səsi, bunların hamısını rəqəmsal formaya keçirir və ayrı-ayrılıqda deyil, birgə istifadəni nəzərdə tutur. Bu mənada jurnalistikada daha bir termin işlək olmağa başlayıb: digitallıq, rəqəmsallaşma, məzmunun müasir kompüter dilinə çevrilməsi. Bu proses informasiyanın yaradılması və ötürülməsində, onun qəbul edilməsində bundan əvvəlki bütün ənənəvi maneələri arxada qoyur.
Rəqəmsallıq (digitallıq) ayrı-ayrı kütləvi informasiya vasitələri arasındakı fərqləri aradan qaldıraraq, konvergensiyaya yol açır. Məhz bu mənada konvergensiya indi KİV-in gələcəyi haqqında müzakirələrin diskussiya obyektinə çevrilməkdədir.
Belə bir elmi fikir də meydana çıxıb ki, yaxın on ildə konvergensiya prosesi nəinki KİV sistemini, habelə onunla bağlı sənaye sahələrini də tamamilə dəyişə bilər.

Vətəndaş jurnalistikası çox vaxt “ictimai jurnalistika”, “demokratik jurnalistika”, “küçə jurnalistikası” adı ilə tanınan, cəmiyyətdəki sıravi vətəndaşların xəbərlərin toplanılması,şərh edilməsi, analizi və ictimaiyyətə çatdırılması prosesində aktiv rol oynaması mənasını daşıyır.
 Yeni texnologiyaların inkişafı eyni zamanda , bir sıra sosial şəbəkələrin, media- bloqların istifadəyə verilməsi, vətəndaş jurnalistikasının inkişafına təkan verən qüvvələr kimi başa düşülür. Eyni zamanda dünya ictimaiyyətinə xəbərlərin daha da operativ şəkildə çatdırılmasını təmin edir. Yeni texnoloji imkanları nəzərə alsaq, onu qeyd etmək lazımdır ki, vətəndaşlar ənənəvi müxbirlərdən fərqli olaraq xəbərlərin daha sürətlə yayılması gücünə malikdirlər. 
Belə ki, ictimaiyyət vətəndaş jurnalistikasının gücünü baş verən bir sıra hadisələrin fonunda daha da yaxından izləmək şansı əldə etmişdir. 
Televiziyada vətəndaş jurnalistikasına əməl etmək, onunla işləmək radioya, qəzetə nəzərən daha asan və rahatdı. Hal- hazırda vətəndaş jurnalistikası istər peşəkar jurnalistikadan, istərsə də onlayn jurnalistikadan irəlidədir. Bunun səbəbi isə vətəndaş jurnalistikasının operativ olmasıdır. Bəs radioda vətəndaş jurnalistikasından necə istifadə olunur? Radioda vətəndaş jurnalistikası səslərlə, interküylərlə və xəbərin anındaca hadisə yerində olan hal şahidinin vasitəsilə çatdırılması ilə  mümkündür. 

Jurnalistikanın bir qolu olaraq hesab olunan vətəndaş jurnalistikası da son vaxtlar inkişaf etməkdədir. Belə institutun yaradılması yeni akademik standartların formalaşması deməkdir. Ona görə ki, Azərbaycan cəmiyyəti totalitar sovet rejimindən yeni müstəqil və informasiyalı vətəndaş cəmiyyətinə keçir. Bu o deməkdir ki, jurnalistikamıza yeni prinsiplər daxil olur.

Azad ölkə, azad cəmiyyət olduğumuza görə insanlar fikirlərini, gördüklərini internetdə, sosial şəbəkələrdə paylaşırlar. Yeni meyarların yaranması akademik institut mövzusunu aktuallaşdırır. Bu baxımdan ictimai rəyi tənzimləyən vətəndaş jurnalistikasının olması vacib sayılır. Ona görə ki, bütün hallarda jurnalistika ictimai dəyərlərə xidmət göstərir.

 Amma bu sahədən həm cəmiyyət, həm də dövlət üçün faydalı olan formada istifadə etmək lazımdır. Bəzi həssas məqamlar var ki, vətəndaş onları bilməyə bilər. O isə vətəndaş jurnalistikasının qeyri-peşəkar olduğunu deməyə əsas verir. Bunun nəticəsində ortaya subyektiv düşüncələr, şəxsi arzular çıxır. Belə hallar arzuolunmazdır. Bir şəxsin gördüyü və ya onun şəxsi düşüncələri cəmiyyətin fikirlərinə təsir etməməlidir. Amma jurnalistika elə bir ictimai institutdur ki, o, özü-özünü təhlil edir və faydasız olanları kənara atır. Bu səbəbdən də vətəndaş jurnalistikasından çəkinmək lazım deyil.

     





Vətəndaş jurnalistikası haqqında fərqli mövqelər

 Zeynal Məmmədlinin çıxışı:

Birincisi: İndi “ənənəvi” adlanan jurnalistika öz qaynağını vətəndaş jurnalistikasından götürüb.Vətəndaş jurnalistikası, heç sözsüz, bu dünya qədər qədimdir. Jurnalistika insanların eşidib-gördüyünü bir-birinə danışdığı zamandan ortaya çıxıbsa, cəsarətlə demək olar ki, indiki görüntüdə peşəkar jurnalistikanın sələfi insanların bilgi dəyiş-düyüşü, yəni vətəndaş ünsiyyətidir. İlk jurnalistlər də elə vətəndaş jurnalistləri olub. İndiki anlayışlardan yararlansaq, onları “savaş reportyorları” (hərbi müxbirlər) adlandırmaq da mümkündür, amma onlar adicə əsgər idilər. Həm birbaşa borcunu ödəyən, həm də əlavə tapşırığı yerinə yetirərək,  arxada qalanları, əsasən, anaları, xanımları döyüş meydanında baş verənlər, hərbi əməliyyatlar (təbii ki, uğurlu həmlələr) barədə bilgiləndirən əsgərlər. Bu adamların özü də işıqlandırdıqları olayların içində idilər. Bu bir yana, bu adamlar əllərində silah, var gücləri ilə savaşın gedişini dəyişməyə can atır,  tarixi özləri yaradırdılar.
İkincisi: Məhz daha çox rəsmi qaynaqlara üz tutmaq vətəndaş jurnalistikasını indi ənənəvi adlanan peşəkar jurnalistikaya çevirib.Çağdaş anlayışlara görə, jurnalist konfliktin hər iki tərəfini obyektiv işıqlandırmalı, olayın qərəzsiz seyrçisi olmalıdır. Həvəskar jurnalistika, bir başqa deyimlə, vətəndaş kommunikasiyası təkamül yolu ilə peşəkar jurnalistikaya çevrildi. Bu təkamül, bir yandan öz ardınca jurnalistlərin gözləyib əməl edəcəyi etik norma və vəzifələr gətirdi. Digər yandan, yeni meydana gələn peşəkarlar bilgi toplamaq məqsədilə daha çox rəsmi qaynaqlara üz tutmağa başladılar. Beləcə, hakimiyyət jurnalistlərin təbii və az qala tək məlumat qaynağı oldu. Adi vətəndaşlar kütləvi informasiya vasitələrində təmsil edilmədiklərindən jurnalistlər yalnız hər hansı fikrə örnək verəndə onları yada salırdılar. Belə təbii görünən və jurnalistlərlə hakimiyyət nümayəndələrini bir-birinə bağlayan əlaqələr İkinci Dünya savaşından sonra şübhə qaynağına çevrildi. Hüdudsuz hakimiyyətin hansı yolsuzluqlara aparıb çıxardığını jurnalistlər də görməyə və tez-tez bənzər halların şahidi olmağa başladılar. Onların bir çoxu öz həmkarlarının davranış və peşəkar fəaliyyətinə güvənmir, bu hallardan iyrənirdi. Sözügedən zamanlarda jurnalistika və hakimiyyət yaxından dil tapmışdı. Hakimiyyət sahibləri jurnalistikadan daha çox öz niyyətlərinə çatmaq üçün yararlanırdılar. Bax, o vaxt vətəndaşları yenidən gözdən keçirmək zamanı yetişdi. Artıq hakimiyyət təmsilçilərinin göstərişlərini kor-koranə yerinə yetirmək və hər dəfə “Bəli, cənab baş nazir”, “Xeyr, cənab baş nazir” söyləmək əvəzinə onlara, sadəcə, hakimiyyət nümayəndəsi kimi yanaşmağa başladılar.

Üçüncüsü: İndiki ənənəvi adlanan peşəkar jurnalistika nələrin baş verdiyini insanların bilməsi üçün onları bilgiləndirir, amma doğrudan da nələrin baş verdiyini insanların anlayacağı dərəcədə açıqlamır. 1990-cı illərin ortalarından bəri bəzi amerikalılar mövcud jurnalistikanın səviyyəsindən kəskin narazılıqlarını bildirməyə başladılar. Amerika vətəndaş jurnalistikasının pionerləri – nüfuzlu “The Pew Research Centre for the People & the Press” sosioloji mərkəzinin baniləri, görün, nə deyirdilər: “Jurnalistikanın ictimai həyat qarşısında öhdəlikləri var – sadəcə xəbərləri çatdırmaqdan və çoxlu faktı dərc edib diqqətə yetirməkdən çox-çox böyük öhdəlikləri”.
Jurnalistikanın açar yönlərindən biri – oxucu, dinləyici və tamaşaçıları bilgiləndirməkdir. Ancaq nələr baş verdiyini insanların bilməsi üçün onları bilgiləndirməklə doğrudan da nələrin baş verdiyini onların anlayacağı dərəcədə açıqlamağa çalışmaq bir-birindən fərqlənir.
Dördüncüsü: Vətəndaş jurnalistikası (ictimai jurnalistika adı ilə də tanınır) – jurnalistlərin və onların auditoriyasının siyasətdə və ictimai həyatda baş verən proseslərin yalnız seyrçisi olmaları barədə fikirdən boyun qaçırmaq cəhdidir.
Deməli, vətəndaş jurnalistikası öz oxucu, dinləyici və tamaşaçıları, eləcə də cəmiyyətin istisnasız bütün üzvləri ilə olay iştirakçısı kimi davranmağı özünə məqsəd bilir. Bu tərif məcburu öhdəlik və qaydalara dayanır. Vətəndaş jurnalsitikasının pionerlərindən sayılan Devid Perri özünün “Vətəndaş jurnalistikasının kökləri” kitabında həmin öhdəlik və qaydalardan bəzilərini belə ifadə edib:
- Jurnalist və KİV-i bir qırağa çəkilmiş müşahidəçilər kimi qavramaq əvəzinə, onları ictimai həyatın fəal iştirakçılarına çevirməyə çalışmaq;
- KİV-i ictimai problemlərin azad müzakirə məkanına çevirmək;
- Olayları işıqlandırarkən, sıradan insanların yaşamında önəmli rol oynayan iş, olay və problemlərə üstünlük vermək;
- Yalnız cəmiyyət üzvləri arasında diskussiya və debatlardan (dartışma və mübahisələrdən) sonra ictimai rəyin necəliyi barədə bəlli qənaətə gəlmək;
- Jurnalistikadan ictimai kapitalı (sosial sərvəti) artırmaq üçün yararlanmağa can atmaq.

Beşincisi: Vətəndaş jurnalistikasına bildiyiniz jurnalist vasitələrini  (araçlarını) modernləşdirmək – çağauyğun yeniləşdirmək yolu kimi də baxa bilərsiniz və bu, qat-qat təsirli yoldur.
Bu böyük sözlər sizdə vətəndaş jurnalistikasının tam yeni nəzəriyyə olması barədə fikir oluşdura bilər. Elə düşünə bilərsiniz ki, jurnalist peşəsi barədə indiyədək öyrəndiklərinizlə daban-dabana zidd bir konsepsiya ilə üz-üzəsiniz. KİV strukturu gəlişmiş ölkələrdə, tutalım, ABŞ-da vətəndaş jurnalistikası, doğrudan da, öz varlığını ayrıca sürdürməyə can atır. Ancaq vətəndaş jurnalistikasına bildiyiniz jurnalist vasitələrini (araçlarını) modernləşdirmək – çağauyğun yeniləşdirmək yolu kimi də baxa bilərsiniz və bu, qat-qat təsirli yoldur.
Daha mükəmməl və daha bitkin jurnalist materiallarının yaradılmasına kömək edən vətəndaş jurnalistikası üsullarını göz önünə gətirən bir neçə örnək göstərək:
1. Tutalım, yaşadığınız ölkənin hökuməti tullantıları gecə çağı atmağı yasaqlayan qanun çıxarıb (“Geçə vaxtı zibil atmaq yasaqdır” şəklində). Bunun səbəblərini bilmək, məmurlardan belə bir qanunun qəbulunu şərtləndirən arqumentləri öyrənmək sizin borcunuzdur. Görə biləcəyiniz, eləcə də mütləq görməli olduğunuz başqa bir iş də var: sözügedən qanun barədə sadə vətəndaşların fikrini soruşmaq. Soruşun görək, onlar həmin qanunla bağlı çətinliklərlə üzləşiblərmi? Dəqiqləşdirin görək, çoxluğun rəyini aydınlaşdırıb üzə çıxara bilmisinizmi? İnsanlar adlarının qəzet səhifələrinə düşə biləcəyini öyrənəndən sonra da düşüncələrini dilə gətirməyə razılıq verirlərmi? Sıradan insanların fikri materialın ən önəmli hissəsi ola bilər. Vətəndaş jurnalistikası deyilən jurnalistika da elə budur ki var.
2. Başqa cildə girib jurnalist araşdırması aparmaq da vətəndaş jurnalistikası yöntəmlərindən biridir. Bu jurnalistikanın qaranquşlarından sayılan Günter Valraf Qərbi Almaniyadakı tikintilərdən birində qeyri-leqal emiqrant (mühacir) kimi çalışandan sonra, 1985-ci ildə “Lap dibdə” kitabını yazıb. Daha öncə “sarı media” örnəyi olan “Bild” qəzetində işləməsi ona həmin qəzetdə tez-tez istifadə edilən faktların təhrifi üsullarını açıb-ağartmaq imkanı yaratmışdı. O, saxta kimliklərdən – şəxsiyyət vəsiqələrindən yararlanmaqla qanunu pozmuşdu, amma həqiqəti bilmək üçün onun başqa yolu qalmamışdı və yalnız bu yolla baş verən olayların pərdəarxasını öyrənmək olardı. Maraqlıdır ki, ona qarşı xeyli sayda məhkəmə iddiası qaldırılsa da, çəkişmələrin heç birində Günter Valraf suçlu bilinməmişdi.
İddiadan çıxan sonucları, fikrimcə, iki blokda toplamaq olar: 1. Vətəndaş jurnalistikasının təməl prinsipləri; 2. Vətəndaş jurnalistikasının  topluma yararları.
Vətəndaş jurnalistikasının təməl prinsipləri - xəbərin tərifini (anlayış tanımını) genişləndirir; “xəbər hazırlamaq” çərçivəsini yeniləşdirərək oxucu marağını artırmağa can atır; “xəbərdə balans” məsələsi oxucuların xeyrinə yenidən tərif edilir; yeni bir oxucu topluluğu formalaşdırılmağa çalışılır; oxucu-qəzet qarşılıqlı təsirini artıracaq yeni kanallar formalaşdırılır və jurnalistlərlə oxucular arasındakı məsafənin aradan qaldırılması hədəf götürülür. 

Qulu Məhərrəmlinin çıxışı :
Bu gün vətəndaş jurnalistikası ilə bağlı məsələnin müzakirəyə çıxarılması  informasiya cəmiyyəti və bu cəmiyyətin məlumatlandırılması potensialına bir daha göz gəzdirilməsi baxımından çox aktualdır. Çünki hazırda informasiya-kommunikasiya texnologiyalarının inkişafı ilə birbaşa bağlı olan bu yeni situasiya, ümumiyyətlə ictimai ünsiyyətdə fərqli mənzərə yaratmaqdadır. Lakin hörmətli iddiaçıdan fərqli olaraq, mən bu situasiyanı jurnalistikanın mahiyyətcə dəyişməsi kimi qəbul etmirəm, bu sahədə hansısa inqilabın baş verməsini də iddia etməkdən uzağam, sadəcə, bəşəriyyətin öz tarixində yeni texnoloji mərhələni yaşadığı fikrindəyəm.
Mən belə düşünürəm ki, əslində semantikasına görə xeyli dağınıq olan “vətəndaş jurnalistikası” anlayışının işlədilməsinin özü bir qədər tezdir. Bu anlayışı işlədərkən çoxları belə bir tezisdən istifadə edir: “Vətəndaş jurnalistikası bizim əvvəllər auditoriya adlandıdığımız kəsimin fəallaşmasıdır”. Şübhəsiz ki, bu kəsimin fəallaşaraq bloq və ya xəbər yazması, yaxud öz aralarında hansısa məsələni (xüsusən bu məsələnin ictimai çaları olmayanda) müzakirə etməsi geniş mənada jurnalistika adlandırıla bilməz.
Mən də bir çox iddiaçılar kimi internetin və digər kommunikasiya vasitələrinin gəlişməsi sayəsində vətəndaşlar və bütövlükdə cəmiyyət üçün əlavə bilgilər əldə etmək imkanlarının artması fikrinə qatılıram. Çünki hazırda bütün dünyada bir milyarddan çox insan internet istifadəçisidir, cib telefonu işlədənlərin sayı 2,5 milyarda çatır. Bu göstərici belə bir qənaəti söyləməyə əsas verir ki, hazırda Yer kürəsində yaşayanların üçdə ikisi bir-biriylə telefon vasitəsilə ünsiyyət qurur. Milyonlarla insan, təşkilat və qurumlar öz fəaliyyətlərini yalnız intenetlə gerçəkləşdirirlər.
Beş il əvvəl - 2006-cı ilin yanvarında dünyada 26 milyon bloq vardı, altı aydan sonra bu rəqəm 37 milyona çatmışdı. Hazırda dünyada hər saniyədə bir, gündə 50 min, ildə təxminən 30 milyon bloq yaradılır. SMS, bloq, skayp kimi internet və mobil rabitə şəbəkələri milyonlarla insana xidmət edir. Bir neçə il əvvəl Boloniyada (İtaliya) yaradılmış “Orfeo TV” kimi küçə televiziyalarının təcrübəsi Avropanın digər ölkələrinə də yayılmaqdadır. İnternetdəki televiziya və radio yayımlarının da çoxalması alternativ media şəbəkəsinin, daha doğrusu, xəbərötürmə vasitələrinin sürətlə artmasını qarşısıalınmaz prosesə çevirir.

Əlbəttə, mediayabənzər belə alternativ strukturlarının yaranmasını bir tərəfdən texnoloji imkanlar stimullaşdırırsa, digər tərəfdən bunun ciddi ictimai-siyasi və iqtisadi səbəblərlə bağlı olduğu üzə çıxır. Həmin səbəbləri belə sıralamaq olar:

- hökumətin təzyiqləri (Latın Amerikası, MDB, Ərəb ölkələrində və s.);
- media qurumu rəhbərlərindən narazılıq;
- reklam verənlərin təzyiqləri;
- media qurumlarında vəziyyətin kəskinləşməsi;
- xəbərlərin çirklənməsi (prinsiplərdən yayınma);
- iqtisadi böhran və maddi sıxıntılar;
- informasiyanın sensassiya və maqazin xəbərləri içərisində əriməsi;
- fərdlərin daha çox müstəqillik(sərbəstlik) istəyi.
Təbii ki, bu səbəblər təkcə, sözün həqiqi mənasında, alternativ media strukturlarının yaranmasına səbəb olmur, həm də daha azad və media prinsiplərinə daha sadiq olan jurnalistlər ordusunun yaranmasına gətiib çıxarır. Digər tərəfdən, bu media qurumlarının məhz yeni texnoloji imkanların bazasında meydana çıxması qlobal KİV-lərdə keyfiyyətcə yeni situasiya yaradır.
Hətta bəzi müşahidəçilər paradiqmaların dəyişməsindən də söhbət açırlar: yəni birtərəfli kommunikasiyanın (ictimai rəylə manipulyasiya etmək imkanı olan medianın kütləvi auditoriyaya məlumat yönəltməsi) əvəzinə hər bir oxucuya potensial müəllif və jurnalist olmaq imkanı qazandıran prinsipcə yeni kommunikasiya modeli formalaşır. 
Bu yeni model vətəndaş cəmiyyətində informasiya qeyri-bərabərliyi probleminin aradan qaldırılması, vətəndaşlarda lazımi siyasi-hüquqi mədəniyyətin formalaşması üçün zəruri olan şərtlərin yaranmasına kömək edir. Əlbəttə, bu prosesdə şərti olaraq “yeni” adlandırdığımız həmin media bir çox funksiyanı da uğurla gerçəkləşdirir. Yəni bu media xəbərin anlayış tanımını genişləndirir, “xəbərdə balans” məsələsi oxucuların xeyrinə yenidən dəyişir, oxucu-qəzet qarşılıqlı təsirini artıraraq yeni kanallar formalaşdırır və jurnalistlərlə oxucular arasındakı məsafənin aradan qaldırılması hədəf götürülür.

Fikrimizcə, bu göstərilənlər heç də tamamilə yeni (vətəndaş, ictimai, yurddaş və s. adlandırılan) jurnalistika deyil, sadəcə onun bu və ya başqa zəruri çalarlarının (məlumatlandırma, maarifləndirmə və s.) qabarması, genişlənməsi və aktivləşməsi deməkdir. Ona görə də mən çoxlarının vətəndaş jurnalistikasından istifadənin labüdlüyü ilə bağlı dedikləri fikirlərlə razılaşmır və arqumentlərinin çoxunu əsassız hesab edirəm.
Bu iddiaların bəzilərinə nəzər salaq: məsələn, göstərilir ki, indi qaynağını “ənənəvi” adlanan jurnalistikadan götürmüş vətəndaş jurnalistikası tarixən, daha çox rəsmi qaynaqlara üz tutmaqla peşəkar jurnalistikaya çevrilib. Bizcə, ənənəvi jurnalistika yalnız bu cəhətə görə deyil, həm də bir çox başqa parametrlərə görə formalaşıb. Digər tərəfdən, necə ola bilər ki, bugünkü vətəndaş jurnalistikası məhz rəsmi mənbələrə deyil, daha çox müstəqil qaynaqlara müraciət etməsi ilə fərqlənir.
Doğrudur, vaxtilə adi vətəndaşlar kütləvi informasiya vasitələrində təmsil edilmədiklərindən, jurnalistlər yalnız hər hansı fikrə örnək verəndə rəsmi mənbələri yada salırdılar. Belə təbii görünən və jurnalistlərlə hakimiyyət nümayəndələrini bir-birinə bağlayan əlaqələr İkinci Dünya müharibəsindən sonra şübhə qaynağına çevrildi. Hüdudsuz hakimiyyətin hansı yolsuzluqlara aparıb çıxardığını jurnalistlər də görməyə və tez-tez bənzər halların şahidi olmağa başladılar. Onların bir çoxu öz həmkarlarının davranış və peşəkar fəaliyyətinə güvənmirdi, çünki həmin zamanlarda jurnalistika və hakimiyyət yaxından “dil” tapmışdı. 
Hakimiyyət sahibləri jurnalistikadan daha çox öz niyyətlərinə çatmaq üçün yararlanırdılar. Elə indiki texnoloji dövrdə də cəmiyyət hakimiyyətlə yaxın olan KİV qurumlarına, o cümlədən vətəndaş jurnalistikasının təmsilçisi olan media qurumlarına etimad göstərmirlər. Elə bu səbəbdən də həmin qurumlara hakimiyyət nümayəndəsi kimi yanaşırlar.
Bəzən  iddiaçılar bildirirlər ki, indiki ənənəvi adlanan peşəkar jurnalistika nələrin baş verdiyini insanların bilməsi üçün onları məlumatlandırır, amma doğrudan da nələrin baş verdiyini insanların anlayacağı dərəcədə olayları açıqlamır. Burada söhbət hansı mediadan, hansı jurnalistikadan gedir? Təbii ki, azad, müstəqil, peşəkar və keyfiyyətli jurnalistika insanların nələrin baş verdiyini bilməsi üçün onları həm məlumatlandırır, həm də nələrin baş verdiyini insanların anlayacağı dərəcədə açıqlayır.
Əksinə, vətəndaş jurnalistikası kimi təqdim və tərif edilən media olayları yarımçıq, birtərəfli və subyektiv işıqlandırır və bu yarmçıq məlumatları ilə nəyin və necə baş verməsinin dolğun mənzərəsini yarada bilmir. Əksər bloq yazılarında və xəbər saytlarında kifayət qədər bəsit, yarımçıq, heç bir mənbəyə və fakta əsaslanmayan məlumatlar var. Ona görə də biz bu qənaətdəyik ki, jurnalistikanın cəmiyyət qarşısındakı öhdəliklərini, yəni  xəbərləri çatdırmaq, çoxlu fakt dərc edib hadisələri diqqətə yetirmək, bununla da oxucu, dinləyici və tamaşaçıları bilgiləndirmək öhdəliyini yalnız “ənənəvi” adlandırdığımız peşəkar jurnalistika yerinə yetirə bilər.

Yeni medianın qızğın tərəfdarlarının əsas tezislərindən biri də budur ki, vətəndaş jurnalistikası - qələm əhlinin, jurnalistlərin və onların auditoriyasının siyasətdə və ictimai həyatda baş verən proseslərin yalnız seyrçisi olmaları barədə fikirdən boyun qaçırmaq cəhdidir. Burada  “jurnalistlərin müşahidəçilikdən çıxarılması” fikri qətiyyən qəbul edilə bilməz. Çünki peşəkar jurnalistika özü ictimai-siyasi fəaliyyət sahəsidir və bu mənada xəbər yazan, faktları təhlil edən, ictimaiyyətdən gizlədilmiş hansısa olayla (məlumatla) bağlı araşdırma aparan jurnalisti heç də passiv müşahidəçi saymaq olmaz.
Deməli, peşəkar jurnalistika öz oxucu, dinləyici və tamaşaçıları, eləcə də cəmiyyətin istisnasız bütün üzvləri ilə olay iştirakçısı kimi davranmağı özünə məqsəd bilir. Yeni jurnalistikanın da bu prinsipə yiyələnməsi, şübhəsiz ki, faydalı məqamdır. Məhz buna görə də  bir çoxları vətəndaş jurnalsitikasının pionerlərindən sayılan Devid Perriyə  istinad edərək onun “jurnalist və KİV-i bir qırağa çəkilmiş müşahidəçilər kimi qavramaq əvəzinə, onları ictimai həyatın fəal iştirakçılarına çevirməyə çalışmaq” fikrini əsas gətirir.






   Vətəndaş cəmiyyəti və vətəndaş jurnalistikası
Vətəndaş cəmiyyəti insanların sosial, iqtisadi, dini, əxlaqi, mədəni maraqlarının formalaşdığı, reallaşdığı və müdafiə edildiyi sosial əlaqələr sistemidir. Hələ XVIII-XIX əsrlərdən başlayaraq “vətəndaş cəmiyyəti” anlayışı insanların digər birlik formalarından ayrıca öyrənilməyə başlanmışdır. Yeni dövrdən başlayaraq Qərbdə vətəndaş cəmiyyəti yaranmışdır. Bu cəmiyyətin gerçəkləşməsi üç mərhələdən keçmişdir:

1. XVI-XVII əsrləri əhatə edən birinci mərhələdə vətəndaş cəmiyyətinin siyasi, iqtisadi və ideoloji zəmini formalaşmışdır.

2.XVIII-XIX əsrləri əhatə edən ikinci mərhələdə vətəndaş cəmiyyəti xüsusi mülkiyyətə, azadlıq və liberal-demokratiyaya əsaslanan ictimai münasibətlər şəraitində inkişaf edir. Bu dövrdə suveren, hüquqi, demokratik dövlət, parlament yaranır, vətəndaş cəmiyyəti üzvlərinin hüquq və azadlıqları qorunur.

3. XX əsri və XXI əsrin əvvəllərini əhatə edən bu dövrdə isə vətəndaş cəmiyyəti və hüquqi dövlət bazar iqtisadiyyatı, demokratiya, millət ideyası, milli dövlət ümumbəşəri sərvətə çevrildi. Siyasi plüralizm, söz, fikir, mətbuat azadlığı, çoxpartiyalı sistem həyata keçirildi. Vətəndaş cəmiyyətini qeyri-siyasi, iqtisadi, demokratik, hətta mədəni cəmiyyət kimi səciyyələndirirlər.


Bu cəmiyyətin siyasi cəmiyyətin alternativi və əksi kimi yarandığını iddia edənlər də var. Vətəndaş cəmiyyəti dar mənada “mülki cəmiyyət” kimi də qeyd olunur. Mülki cəmiyyət dedikdə, qeyri-dövlət quruluşu, dövlətin müdaxiləsinə məruz qalmayan, azad və bərabərhüquqlu adamların cəmiyyəti başa düşülür. Burada azad, sahibkarlıq, təşəbbüskarlıq mühiti hakimdir.
 XX əsrin sonlarında Şərqi Avropa və postsovet məkanında baş verən köklü dəyişikliklər, totalitarizmdən demokratiyaya, hüquqi dövlət və vətəndaş cəmiyyəti quruculuğuna yol açdı. Sosial əsasını vətəndaş cəmiyyətinin təşkil etdiyi hüquqi dövlət quruculuğu gedişində qanunun aliliyi, hamının qanun qarşısında bərabərliyi, hüquqi mədəniyyət və və hüquqi savadlılıq dərəcəsinin yüksək olması gerçəkləşir.

Azərbaycanda vətəndaş cəmiyyəti və hüquqi dövlət quruculuğunun özünəməxsusluğu ondadır ki, onlar vahid orqanizm kimi qlobal cəmiyyətin daxili qarşılıqlı tərəfləri kimi özünü göstərir. Vətəndaş cəmiyyəti üzvləri üçün birgə yaşayış qaydalarını özündə əks etdirən vətəndaş cəmiyyəti etikası formalaşır. Vətəndaş cəmiyyətində dövlətdən fərqli olaraq tabeçilik əlaqələr deyil, üfüqi əlaqələr, yəni hüquqca azad və bərabərhüquqlu insanların əməkdaşlıq və sağlam rəqabət münasibətləri üstünlük təşkil edir, ictimai həyatda, kompromis və konsensus, dövlət üzərində ictimai nəzarət hökm sürür.

Vətəndaş jurnalistikası (ictimai jurnalistika adı ilə də tanınır) – jurnalistlərin və onların auditoriyasının siyasətdə və ictimai həyatda baş verən proseslərin yalnız seyrçisi olmaları barədə fikirdən boyun qaçırmaq cəhdidir.
 Deməli, vətəndaş jurnalistikası öz oxucu, dinləyici və tamaşaçıları, eləcə də cəmiyyətin istisnasız bütün üzvləri ilə olay iştirakçısı kimi davranmağı özünə məqsəd bilir. Bu tərif məcburu öhdəlik və qaydalara dayanır. Vətəndaş jurnalsitikasının pionerlərindən sayılan Devid Perri özünün “Vətəndaş jurnalistikasının kökləri” kitabında həmin öhdəlik və qaydalardan bəzilərini belə ifadə edib:


– Jurnalist və KİV-i bir qırağa çəkilmiş müşahidəçilər kimi qavramaq əvəzinə, onları ictimai həyatın fəal iştirakçılarına çevirməyə çalışmaq;

– KİV-i ictimai problemlərin azad müzakirə məkanına çevirmək;

– Olayları işıqlandırarkən, sıradan insanların yaşamında önəmli rol oynayan iş, olay və problemlərə üstünlük vermək;

– Yalnız cəmiyyət üzvləri arasında diskussiya və debatlardan (mübahisələrdən) sonra ictimai rəyin necəliyi barədə bəlli qənaətə gəlmək;

– Jurnalistikadan ictimai kapitalı (sosial sərvəti) artırmaq üçün yararlanmağa can atmaq







 Vətəndaş jurnalistikasının müsbət və mənfi cəhətləri

Vətəndaş jurnalistikasının 20 faydası:

1. Mediaya inamı təzələyib-qoruyur;
2. Önəmli və mübahisəli (kritik) mövzuları diqqətdə saxlamağı öyrədir;
3. İfrat dərəcədə qütbləşməkdən çəkindirir;
4. Adi problemləri diqqətçəkici biçimə salır;
5. Xəbərləri izləyib diqqətə yetirməyi vətəndaşların baxışlarına görə mənalandırmaq mümkün olur;
6. Baxış bucaqları və görülənlər genişlənir;
7. İzlənən və cazib TV xəbərləri tapılır;
8. Olayın bütün tərəfləri bir araya gətirilir;
9. Oxucu-dinləyici-seyrçi ilə konkret və canlı əlaqə qurulur;
10. Oxucu-dinləyici-seyrçi auditoriyası ilə yaxşıca qaynayıb-qarışmaq mümkün olur;
11. Olaya, xəbərə fərqli gözlə baxmağı öyrədir;
12. Özəl xəbəri necə seçib-çatdırmağı qavradır;
13. Yeni texnologiyadan necə yararlanmağı öyrədir;
14. Vətəndaşların məhz öz problemləri ilə maraqlanmalarını təmin edir;
15. Vətəndaşların problemlərini necə dinləməyi öyrədir;
16. Vətəndaş cəmiyyətinin bir parçası olduqlarını jurnalistlərə də göstərib-qavradır;
17. Vətəndaşların öz problemləri ilə bağlı etirazlarını bildirmələrinə (məsələn, piketlərə) yardımçı olur;
18. Vətəndaşların ehtiyaclarının necə qarşılanacağını görüb-anladır;
19. Vətəndaşların problemlərinə önəm verməyi öyrədir;
20. Öncəlikləri sıralamağı öyrədir.

 Digər tərəfdən, jurnalistikanın bu sahəsinin, xüsusən sosial şəbəkələrin legitimliyinin hər zaman şübhə altına alınması, geniş auditoriyanın etimadını qazana bilməməsi, maqazin jurnalistikasına və sensasiyalara meyillilik, məişət problemlərinə üstünlük verilməsi də ondan istifadəni xeyli məhdudlaşdırır. Bunlardan başqa vətəndaş jurnalistikasının aşağıdakı daha 10 çatışmayan cəhətini göstərmək mümkündür:

1. Öz fəaliyyəti ilə peşəkar mediaya inamı azaldır;
2. Önəmli mövzuları diqqətdə saxlamır;
3. Baxış bucaqları birtərəfli və məhduddur;
4. Olayın bütün tərəflərini araya gətirmir;
5. Olaya, xəbərə fərqli gözlə baxsa da, həqiqəti əks etdirmir;
6. Vətəndaşların problemlərinə sosial miqyas verə bilmir;
7. Öncəlikləri sıralamağı öyrətmir;
8. İctimai problemlərin azad müzakirəsi üçün məkana çevrilə bilmir;
9. Hadisələri işıqlandırarkən sıravi insanların yaşamında önəmli rol oynayan  olay və problemlərə üstünlük vermir;
10. Peşəkar jurnalistikadan ictimai kapitalı (sosial sərvəti) artırmaq üçün yararlanmağa can atmır. 
Mənim vətəndaş jurnalistikasından istifadəyə qarşı çıxmağımın əsas səbəblərindən biri bu meydanda dar ölçülərə istinad edilməsi, peşəkarlığa məhəl qoyulmaması, qeyri-dəqiqlik, etik qaydaların tez-tez pozulması, peşəkar jurnalistikanın prinsip və qaydalarının gözlənilməməsidir. 
Digər tərəfdən, jurnalistikanın bu sahəsinin, xüsusən sosial şəbəkələrin legitimliyinin hər zaman şübhə altına alınması, geniş auditoriyanın etimadını qazana bilməməsi, maqazin jurnalistikasına və sensasiyalara meyillilik, məişət problemlərinə üstünlük verilməsi də ondan istifadəni xeyli məhdudlaşdırır. 
Şübhəsiz ki, yeni sahənin ən çatışmayan cəhətlərindən biri də odur ki, bu “jurnalistikada” problemlər haqqında son nəticədə demokratiyanı formalaşdıran səmərəli ictimai müzakirələrə rast gəlmək mümkün deyil. Məhz bu məqam, digər tərəfdən isə peşəkar jurnalistikada hamılıqla qəbul edilmiş prinsiplərin, ən başlıcası isə xəbər dəyərlərinə əhəmiyyət verilməməsi vətəndaş jurnalistikasından istifadə imkanlarını xeyli dərəcədə məhdudlaşdırır. Xəbər dəyərləri və xəbərə aid özəl xüsusiyyətlər dedikdə isə biz aşağıdakı mühüm cəhətləri nəzərdə tuturuq:
- Faktlı olmaq - xəbərləri yazarkən, fikirlərə deyil, faktlara üstünlük vermək deməkdir. Bu, həm də jurnalistin dəqiq, səliqəli və autentik (əslinə uyğun) olmaq, faktları öz qaydasında almaqla yanaşı, məhz gərəkli faktları əldə etmək məcburiyyətidir.
- Vicdanlı olmaq - yalan və uydurmaya yol verməmək deməkdir. Heç bir halda faktları yanlış göstərmək olmaz və səhvlər həmişə düzəldilməlidir.
- Qərəzsiz olmaq - öz maraqlarını, inanclarını, yaxud meyllərini anlamaq və nəzarətdə saxlamaqdır. Xəbərləri işıqlandıran zaman heç vaxt qərəzli münasibətə yol vermək olmaz.
- Dolğun olmaq - çalarları, deyiliş tərzini, təcrübə və duyğuları nəzərə almaqla ilkin tarixçəni, konteksti, balansı və perspektivi əks etdirmək deməkdir.
- Balanslı yanaşmaq - hakim baxış bildirilən zaman bütün əks, fərqli və ya tamamlayıcı fikirlərin də xatırladılmasıdır.
- Ardıcıl olmaq - jurnalist peşəsinin normalarına həmişə sadiq qalmaqdır.
Vətəndaş jurnalistikasının da gerçək mənada peşəkar olmasından ötrü bu sadalanan dörd təməl qaydaya ardıcıl şəkildə əməl edilməlidir. Bu  prinsiplər gözlənilmirsə, təbii ki, məlumatlandırma ilə bağlı olan bütün sahələr, o cümlədən vətəndaş jurnalistikası heç bir auditoriyanın etimadını qazana bilməz. Artıq söyləməyə də ehtiyac yoxdur ki, bu halda həmin “jurnalistika”dan istifadənin də heç bir faydası olmayacaq.



                    Vətəndaş jurnalistikası və media mühiti

 Heç kimə sirr deyil ki, jurnalistika cəmiyyətin ayrılmaz parçasıdır. Elə bunun nəticəsidir ki, ölkədə vətəndaş jurnalistikası da inkişaf edir. Belə institutun yaradılması yeni akademik standartların formalaşması deməkdir. Ona görə ki, Azərbaycan cəmiyyəti totalitar sovet rejimindən yeni müstəqil və informasiyalı vətəndaş cəmiyyətinə keçir. Bu o deməkdir ki, jurnalistikamıza yeni prinsiplər daxil olur. Azad ölkə, azad cəmiyyət olduğumuza görə insanlar fikirlərini, gördüklərini internetdə, sosial şəbəkələrdə paylaşırlar.

Yeni meyarların yaranması akademik institut mövzusunu aktuallaşdırır. Bu baxımdan ictimai rəyi tənzimləyən vətəndaş jurnalistikasının olması vacib sayılır. Ona görə ki, bütün hallarda jurnalistika ictimai dəyərlərə xidmət göstərir. Amma bu sahədən həm cəmiyyət, həm də dövlət üçün faydalı olan formada istifadə etmək lazımdır. Bəzi həssas məqamlar var ki, vətəndaş onları bilməyə bilər. O isə vətəndaş jurnalistikasının qeyri-peşəkar olduğunu deməyə əsas verir. Bunun nəticəsində ortaya subyektiv düşüncələr, şəxsi arzular çıxır. Belə hallar arzuolunmazdır. Bir şəxsin gördüyü və ya onun şəxsi düşüncələri cəmiyyətin fikirlərinə təsir etməməlidir. Amma jurnalistika elə bir ictimai institutdur ki, o, özü-özünü təhlil edir və faydasız olanları kənara atır. Bu səbəbdən də vətəndaş jurnalistikasından çəkinmək lazım deyil.

Jurnalistlərin Həmkarlar İttifaqının sədri, media eksperti Müşfiq Ələsgərli vətəndaş jurnalistikasının inkişafının ənənəvi medianı sıradan çıxaracağını mümkün hesab etmir: "Bu haqda deyilənlər heç vaxt reallaşa bilməz. Söhbət ondan gedir ki, ənənəvi media öz işinin peşəkarıdır. Heç bir vətəndaş onları əvəz edə bilməz. Vətəndaş gördüyü hər hansı hadisəni çəkib paylaşa bilər, xəbəri daha tez yayar. Amma bu, hər şey demək deyil. Peşəkar jurnalistika bunun üçündür və onların üzərinə düşən missiyalar var. Peşəkar jurnalist xəbəri dəqiqləşdirir, hadisənin görünməyən tərəflərini araşdırır, müxtəlif tərəflərin mövqeyini öyrənir, balansı saxlayır. Bundan əlavə, onlar cəmiyyət üçün faydalı informasiyanı axtarmalı, tapmalı və onu hazırlayıb oxucuya çatdırmalıdırlar. Amma vətəndaşlar bunu etmirlər və beynəlxalq prinsiplərdən də xəbərsizdirlər. Onlar sadəcə, gördüklərini yayırlar. Halbuki jurnalistikanın çox prinsipləri var. Bu baxımdan internet jurnalistikasının ənənəvi medianı qabaqlaya biləcəyinə inanmıram. İnternet mətbuatı nə onu ötüb keçə, nə də əvəzləyə bilər. Ona görə də ölkəmizdə mətbuata xüsusi diqqət ayrılır, onun inkişafı üçün layihələr həyata keçirilir. Belə addımlar ənənəvi medianın süni şəkildə sıradan çıxarılmasının qarşısını alır. Mənə elə gəlir ki, cəmiyyət informasiyaya ehtiyac duyduqca, peşəkar jurnalistika yaşayacaq. Media dəqiqliyə, qərəzsizliyə riayət edir”.

Ekspertin qənaətincə, ənənəvi medianın sıradan çıxacağını demək, proqnozlaşdırmaq doğru deyil: "Ümumiyyətlə, internet media geniş anlayışdır. Çünki qəzetlərin onlayn versiyaları da bu anlayışa daxildir. Bundan əlavə, sosial şəbəkələr, vətəndaş jurnalistikası da bura aiddir. Bu baxımdan, internet medianın daha əlyetən olduğu danılmazdır. Bu, bütün dünyada aktual problemdir. Amma mən qəzetlərin sıradan çıxa biləcəyini düşünmürəm. Faktiki olaraq, qəzet oxunur. Əgər çoxluq indi onu onlayn versiyada oxuyursa, elə bu da "qəzet oxunur” deməkdir. Daha dəqiq desəm, hazırda qəzetin yayım forması fərqlidir. Bu isə ciddi problem deyil”.

"Yeni Azərbaycan” qəzetinin baş redaktoru Hikmət Babaoğlunun fikrincə, ölkədə çap mediasının güclənməsi üçün lazımi şərait yaradılıb: "Azərbaycanda ənənəvi medianın inkişafı üçün dövlət hər şey edir. Kütləvi İnformasiya Vasitələrinin İnkişafına Dövlət Dəstəyi Fondu dediklərimə əyani sübutdur. Fikir versəniz, hətta qəzetçiliyə qayıdış var. Amma bu işdə cəmiyyətin rolu danılmazdır. Tələb və təklif uyğunlaşmalıdır, paralellik olmalıdır. Yəni çap mediasının gələcəyi onun cəmiyyətlə dialoqundan asılıdır. Cəmiyyətin sifarişi nəzərə alınmalıdır. İstəyərəm ki, qəzetlərimiz daha keyfiyyətli çıxsın. Keyfiyyət deyəndə - maraqlı xəbərlər, araşdırma və təhlil yazıları, diqqətçəkən reportajlar, oxucunu cəlb edən müxtəlif aktual, sosial problemlərlə bağlı məqalələr və s. nəzərdə tuturam. Əgər çap mediası bunu bacarırsa, niyə də narahat olaq? Ona görə də ölkə mətbuatının gələcəyindən narahat deyiləm və internet medianın onu geridə qoyacağına inanmıram”.

Modern.az saytının baş redaktoru Elşad Eyvazlı faktiki olaraq, internet medianın və ya vətəndaş jurnalistikasının çap mətbuatını üstələdiyini söyləyib: "Bu da gələcəkdə qəzetlərin taleyinin necə olacağı ilə bağlı suallar yaradır. Ümumiyyətlə, bütün dünya qəzetləri hazırda problemlərlə üz-üzə qalıblar. Bizim hər birimiz əvvəllər qəzetdə işləmişik və onun taleyi bizi narahat etməyə bilməz. Təəssüf ki, qəzetçilər arasında bilik yoxdur. Bu isə öz fəsadını göstərir. Ona görə də qəzet tendensiyasında gerilik müşahidə olunur. Məsələn, onlar dünya mətbuatından tərcümələr verə bilmirlər. Hesab edirəm ki, inkişaf üçün Türkiyə, Rusiya və Avropa təcrübəsindən yararlanmaq olar. Onlar maraqlı araşdırma və təhlil yazıları ilə çıxış edirlər. Amma Azərbaycanda bəzi qəzetlər var ki, səhifələrini daha çox internet materialları ilə doldururlar. Yəni saytların yazısını götürüb çap etməklə kifayətlənirlər, internetdəki yazılara xammal kimi baxırlar. Təbii ki, bunu hamıya aid etmək olmaz. Yaxşı ki, hamı belə deyil və öz layihələri, rubrikaları olan qəzetlərimiz var. Onlar özlərinə məxsus yazılar təqdim edirlər. Ümumiyyətlə, mətbuat təhlükə altına düşməməlidir. Müəllimlik kimi çıxmasın, gərək qəzetçilər daha çox çalışsınlar, sayt xəbərlərinə və yazılarına göz dikməsinlər. Əgər belə davam edərsə, təbii ki, inkişafdan söhbət gedə bilməz. Çox arzulayıram ki, bütün qəzetlər özlərinə məxsus xəbərlər, araşdırmalar, təhlillər təqdim etsinlər. Saytlar da onların yazılarını istinadla yaysınlar”.

E.Eyvazlı onu da bildirib ki, hazırda ölkədə mətbuata böyük diqqət və qayğı var: "Qəzetlər belə fürsətlərdən yararlanmalıdırlar. Hazırda internet media daha geniş yayılsa da, qəzetçiliyin öz yeri, öz ənənələri var. Mətbuatın gələcəyi ilə bağlı vəziyyət bütün dünyada geniş müzakirə olunsa da, mən vəziyyətin qorxulu olduğunu düşünmürəm. Sadəcə, bir qədər gerilik var. O isə aradan qaldırıla bilən məsələlərdir. Qəzetlər heç bir saytda çıxmayan, onlara məxsus yazılar, məqalələrlə çıxış etməlidirlər. Gündəlik xəbərləri hamı saytlardan izləyir. Bunun içindən önəmliləri seçilib şərh edilərək oxuculara təqdim edilə bilər. Amma təəssüf ki, bəzi qəzetlər saytlara arxayındırlar və onların yazılarını özlərinə məxsus kimi təqdim edib oxucuları aldadırlar”.

Bakı Dövlət Universitetinin Jurnalistika fakültəsinin dekanı, professor Şamil Vəliyev qeyd edib ki, bütün hallarda jurnalistika ictimai dəyərlərə xidmət göstərir: "Amma bu sahədən həm cəmiyyət, həm də dövlət üçün faydalı olan formada istifadə etmək lazımdır. Bəzi həssas məqamlar var. Təbii ki, vətəndaş onları bilməyə bilər. Bu isə vətəndaş jurnalistikasının qeyri-peşəkar olduğunu deməyə əsas verir. Bunun nəticəsində ortaya subyektiv düşüncələr, şəxsi arzular çıxır. Belə hallar arzuolunmazdır. Bir şəxsin gördüyü və ya onun şəxsi düşüncələri cəmiyyətin fikirlərinə təsir etməməlidir. Amma yaxşı ki, jurnalistika elə bir ictimai institutdur ki, o, özü-özünü təhlil edir və faydasız olanları kənara atır. Ona görə də vətəndaş jurnalistikasından çəkinməyə ehtiyac olduğunu düşünmürəm. Onu düzgün təhlil və tənqid etməyi, faydalı cəhətlərin nə olduğunu aşılamağı bacarmalıyıq. Peşəkar jurnalistikamız daha diqqətli olmalıdır”.

"Vətəndaş jurnalistikası və internet mediaya ənənəvi mətbuatı sıradan çıxarıb” iddiasına gəlincə, həmsöhbətimiz deyib ki, bu məsələyə qorxu hissi ilə yanaşmağa ehtiyac duymuram: "Texnika günü-gündən daha çox inkişaf etsə də, qəzetin öz yeri var. Bəli, texniki vasitələr hər şeyin fövqündə dayanmağa başlayıb. Amma çap mediasının ölmək təhlükəsi yoxdur və ola da bilməz. Onu da qeyd edim ki, məlumatın harada çıxmasından asılı olmayaraq, yetər ki, doğrular söylənilsin. Çünki jurnalistikanın hədəfi yalnız və yalnız həqiqətləri çatdırmaq olmalıdır”.

Professor onu da əlavə edib ki, Azərbaycan mətbuatının inkişafı üçün ehtiyac olan məsələlər həll olunur: "Mən də jurnalistikamızın inkişafı ilə bağlı bir təklif irəli sürmüşəm. Bildirmişəm ki, medianın balanslı inkişafı, onun nəzəri əsaslarının daha ətraflı təhlili və tədqiqi üçün akademik jurnalistika institutunun yaradılmasına ehtiyac var. Jurnalistika cəmiyyətin ayrılmaz parçasıdır. Elə bunun nəticəsidir ki, ölkədə vətəndaş jurnalistikası da inkişaf edir. Belə institutun yaradılması yeni akademik standartların formalaşması deməkdir. Çünki Azərbaycan cəmiyyəti totalitar sovet rejimindən yeni müstəqil və informasiyalı vətəndaş cəmiyyətinə keçir. Bu o deməkdir ki, jurnalistikamıza yeni prinsiplər daxil olur. Azad ölkə, azad cəmiyyət olduğumuza görə insanlar fikirlərini, gördüklərini internetdə, sosial şəbəkələrdə paylaşırlar. Yeni meyarların yaranması akademik institut mövzusunu aktuallaşdırır. İctimai rəyi tənzimləyən jurnalistikanın olması vacibdir”.




          “Vətəndaş jurnalistikası” və sosial media
Bloq yazarlığı ilə ciddi olaraq həyatımıza girən “sosial media” facebook, tvitter, friendfeed və s. kimi sosial şəbəkələrlə yeni bir sistem yaratdı. 
Xüsüsən bloqçuluğun və sosial şəbəkələrin populyarlığı artıq ənənəvi KİV-də bir sıra narahatçılıqlar yaradıb. Peşəkar jurnalistika və bloqçuluq fəaliyyəti də ən çox dartışılan mövzulardan biridir. Hazırda bir çox mütəxəssislər bu fikirdədirlər ki, peşəkar jurnalistika və bloq, “vətəndaş jurnalisitkası” bir-birini tamamlayır. Belə ki, biri digərinin çatışmayan cəhətlərini ört-basdır edir. Burada nəzərə almaq lazımdır ki, tanınmış bloqçular, sosial şəbəkələrdəki tanınmış profillər heç də qarşılarına peşəkar jurnalistika ilə rəqabət aparmaq məqsədi qoymayıb. Yuxarıda qeyd olunduğu kimi, onlar öz fəaliyyətlərində yalnız bir-birilərini tamamlayırlar.
Bloqçular üçün əsas olan onlayn şəbəkədə öz maraqlarını, iztirablarını və mövqelərini nümayiş etdirmək, bununla da bu və ya digər insanlarla əlaqələr qurmaqdır. Buna görə onlar KİV-lərdən fərqli olaraq çox geniş və hərtərəfli auditoriyaya müraciət etmirlər. Bloqçular öz yazılarını, kommentlərini daha çox ümumi maraqlarını bölüşən fərdi insanlara ünvanlayırlar. Sosial şəbəkədə fəal olan bloqçunun internetdə “ictimaiyyət üçün” mesajı ilə yayımladığı  xəbər, fikir, rəy heç də “bütün ictimaiyyət üçün aktualdır” anlamına gəlmir. Bu məlumatlardan doğan mesaj  əsasən “bu xəbərlə maraqlanan şəxslər üçün əlçatan” anlamına gəlir.
Bu gün jurnalistlər xəbərin toplanmasında Twitter-dən istifadə edə bilərlər. Twitter eyni zamanda yeni mediadır. Biz burada ən son xəbərləri agentliklərdən, qəzetlərdən deyil, birbaşa hadisənin şahidləri və iştirakçılarından eşidirik. Bloq yazılarını 140 simvolla minlərlə insana çatdıra bilən bir vasitədir. Tvitterlə oxşar funksiyaları olan Friendfeed də bir vaxtlar çox istifadə olunan social şəbəkə idi.
Facebook da bloqçuların işini sadələşdirən sosial media məcralarından biri və Azərbaycanda bəlkə də ən yaxşısıdır. Dostlarına öz bloqlarında yazdıqlarını göstərmə şansı əldə edən yazarlar, qurduqları səhifələrlə də oxucu saylarını dəfələrlə artırmış olurlar. 
İlk olaraq bloqlar vasitəsi ilə gündəmə gələn “sosial media” klassik medianı da dəyişdirməyə başladı. Bloq yazarlığı ilə başlayan vətəndaş jurnalistikası da sosial media məcralarındakı ( facebook, tvitter, friendfeed və s.) artışa parallel olaraq müasir dövrün xəbər qaynaqlarından birinə çevrilib.
İlk olaraq İraq savaşında social media öz gücünü göstərdi. İraqlı bloqçuların yazıları dünyaca məşhur olan CNN, SKY və s. tərəfindən televiziyalarda yayımlandı. 
İraq savaşının ardından İranda keçirilən seçimlərdə də bloq yazarları önə çıxdı. Prezident Mahmud Əhməd Necata müxalif minlərlə insanın qatıldığı etiraz çıxışları bloqlar vasitəsilə bütün dünyaya yayıldı. Sosial medianın ilk məcralarından biri olan bloqlar ənənəvi medianın xəbər qaynaqlarından birinə çevrildi.
Siz ofisə gəlmisiniz və bu gün üçün gündəlikdə nəzərdə tutulan heç nə yoxdur, qarşıdan gələn həftə üçün planların ağır olması gözlənilir, siz öz əlaqələrinizə zəng etmisiniz və onların təzə xəbəri yoxdur, yarışda eyni anlar təkrar olunur, çünki sizin yaddaşınız boşdur. Siz kompüterin ekranına  baxdıqda orada maraqlı heç nəyin baş vermədiyini görürsünüz. Siz nə edirsiniz?
Əvvəllər baxmaq üçün kompüter ekranı yox idi. Küçədə gəzmək, baş verənləri müşahidə etmək, mağaza sahibləri ilə danışmaq, baxmaq, diqqət  yetirmək. Xəbər toplamağın yolları idi.

Azərbyacandqa yeni media resurslarının durmadan inkişafı ölkəmizin qlobal internet məkanında yer tutması üçün xeyli imkanlar açır. İnternet jurnalistikanın uğurları ilə yanaşı, xeyli sualları da açıq qalıb. Çünki dünyada müzakirə olunan “internet jurnalistikası” problemləri bizim ölkə üçün də aktuallığını saxlayır.
İlk sosial şəbəkə olan Classmate-nin internetdə göründüyü vaxtdan heç 20 il keçməyib. Amma dünya artıq sosial media bumu yaşayır. XXI əsrin əvvəlindən başlayaraq bəşəriyyət transformasiya erasına, praktiki olaraq hər bir dövlətdə və sosiumun müxtəlif sektorları arasında qarşılıqlı əlaqələrə əsaslanan sosial münasibətlərin inkişafının yeni mərhələsinə qədəm qoyub. Gündəlik həyatımıza daxil olan internet cəmiyyətin hər bir üzvünü həm informasiya istehlakçısına, həm də informasiya daşıyıcısına çevirib.
 



Yaxşı və pis xəbər
“Yaxşı xəbər: internetdə hər şey var. Pis xəbər: internetdə hər şey var”. Bu ifadə publisist R.Xoçbrayta məxsusdur. O, internetin qiymətini obrazlı şəkildə belə verib. İnternetdə hər şeyin olmasının müsbət və mənfi cəhətlərini kənara qoyub etiraf etməyə məcburuq ki, o, sözün əsl mənasında, informasiya məkanında inqilab yaradıb. İstifadəçilərinin sayının az qala həndəsi silsilə ilə artması sosial şəbəkənin ictimai xarakter aldığına əyani sübutdur. 2014-cü ilin əvvəllərinə olan statistikaya görə, Facebook-un 1,16 milyard, izləyicilərinin sayına görə ikinci sırada olan Youtube-un 1 milyard istifadəçisi var. Həmkarlarımın bir çoxunun fikrincə, sosial media çoxlu sayda informasiya almaq, ən son xəbərlərlə tanış olmaq üçün mühüm mənbədir. Eyni zamanda, belə bir fikirlə də razılaşmamaq olmaz ki, jurnalistika qaydalarından uzaq olan sosial media informasiyaları, fakt və hadisələri subyektiv, qeyri-dəqiq, şəxsi münasibətə uyğun çatdırır. Bu media ənənəvi jurnalistikanın dəqiqlik və obyektivlik kimi tələblərinə cavab vermir. Bundan əlavə, onlayn istifadəçilər jurnalistlər kimi sosial məsuliyyət daşımadıqlarından məsələlərə fərqli yanaşırlar.
Bu və digər çatışmazlıqlara baxmayaraq, informasiyanın sosial şəbəkələrdə yayılması qarşısıalınmazdır. Mənbə və maddi vəsait azlığı ilə üzləşən jurnalistikadan fərqli olaraq sosial şəbəkələr informasiya ötürücü maşına çevrilib. İştirak etdiyim konfrans və görüşlərdəki müşahidələrimə əsasən deyə bilərəm ki, əksər peşəkar jurnalistlər jurnalistikanın inkişafı üçün sosial mediadan bir vasitə kimi istifadə edilməsinə tərəfdardırlar.
Burada bir məqama da diqqət yetirmək lazımdır. Proses heç də hər yerdə eyni templə getmir. Müxtəlif inkişaf mərhələsində olan ölkələrdə həmin sosial hadisə özünü bir qədər fərqli şəkildə büruzə verə bilər. Lakin bütövlükdə cəmiyyətin informasiyanın ənənəvi media strukturları hüdudlarından kənarda yaradılması və onun istehlakı prosesinə inteqrasiyası trendi bu və ya digər dərəcədə oxşardır.

Qarşıdurma əvəzinə qarşılıqlı fəaliyyət yaxşı deyilmi?

Sosial jurnalistika cəmiyyətə geniş sirayət etdikcə ənənəvi KİV sektorunda diplomlu jurnalistlər ilə cəmiyyətin qalan hissəsi, o cümlədən internet arasında qarşıdurma nə ilə nəticələnəcək, üstünlük kimin tərəfində olacaq? Bununla bağlı mübahisələr uzun müddətdir səngimir. Bəzən fikirlər üst-üstə düşür, bəzən haçalanır. Tərəflərin bir-birinə rəqib gözü ilə baxması hallarına da təsadüf olunur. Bu yaxınlarda bu qarşıdurmanı hətta “soyuq müharibə” adlandıranlar da oldu. Lakin vəziyyət doğrudanmı müharibə həddindədir, doğrudanmı qarşıdurma bu dərəcədə antaqonistdir? Mənim fikrimcə, heç də belə deyil. Əlbəttə, ola bilsin ki, qısqanclıq elementləri var, lakin burada qeyri-sağlam rəqabətdən daha çox, qarşılıqlı fəaliyyət müşahidə olunur.
Təbii ki, bu məsələ, ilk növbədə, ənənəvi media nümayəndələrini narahat edir. Onlar sosial şəbəkə auditoriyasının genişlənməsini, sosial media bumunu  televiziya verilişlərinə baxış reytinqləri və çap məhsullarının satışı üçün təhdid mənbəyi hesab edirlər. Lakin onlar, eyni zamanda, özlərini, peşə fəaliyyətlərini aypədlərdən, smartfonlardan və sosial şəbəkələrdən ayrı təsəvvür etmirlər.
Heç də təəccüblü deyil ki, telekanallara, xəbər agentliklərinə və ya qəzetlərə əsaslanan media məktəblərində son dövrdə treninqlərin çoxu məhz sosial şəbəkələrdə iş mövzusuna həsr edilir. Bu da internetin peşəkar jurnalistlər üçün əsas kommunikasiya kanalı olmasına dəlalət edir. Mənim fikrimcə, söhbət əslində hansısa “soyuq müharibə”dən yox, texnologiyaların qarşılıqlı fəaliyyətindən, bir-birinə nüfuz etməsindən gedir.


“İnformasiya girdabında” mayak

Bir müddət əvvəl IV Bakı Beynəlxalq Humanitar Forumu çərçivəsində AzərTAc-ın bu mövzuda təşkil etdiyi “dəyirmi masa” ənənəvi media nümayəndələrinin məsələyə baxışlarını növbəti dəfə müqayisə etməyə, gələcək barədə təsəvvürləri aydınlaşdırmağa imkan yaratdı. Odur ki, hələlik şəxsi mülahizələrimi dayandırıb, həmkarlarımın çıxışlarından bir neçə məqamı diqqətə çatdırmaq istərdim. Avstriya Xəbər və Mətbuat Agentliyinin (APA) baş icraçı direktoru Peter Kropşun fikrincə, xəbər agentlikləri media məkanında və cəmiyyətdə ənənəvi rolunu qoruyub saxlamaq üçün rəqəmsal zəmanəmizdə iki mühüm vəzifəni əsas götürməlidirlər. Birinci vəzifə istehlakçılar üçün daha etibarlı və faktlara əsaslanan məlumat və xəbər istehsal etməkdir. Xəbər agentliklərini “informasiya girdabında” mayaka bənzədən P.Kropş hesab edir ki, onların ikinci vəzifəsi informasiyaların strukturlaşdırılması yolu ilə KİV-lərin və bütün istifadəçilərin “məlumatlı olmaqdan anlamağa aparan yolunu” hamarlamaqdan ibarətdir.
Vyetnam Xəbər Agentliyinin baş direktoru Nquyen Duk Loi forumda belə bir fikir irəli sürdü ki, biz sosial mediadan, həmçinin informasiyanı yaymaq vasitəsi kimi istifadə etməliyik. Unutmamalıyıq ki, bir vaxt elektron saytlar meydana çıxanda qəzetlər öz aqibətindən ciddi narahatlıq keçirməyə başlamışdılar. Twitter və Facebook kimi sosial şəbəkələrin yaranması ilə xəbər saytları da hazırda eyni təhlükə qarşısındadır.
Azərbaycanda da oxşar proseslər yaşanmaqdadır. Bakı Slavyan Universitetinin yeni media və kommunikasiya texnologiyaları kafedrasının müdiri Aynur Bəşirlini Azərbaycan mediasında Facebook statusunun xəbərə çevrilməsi narahat edir. O, Humanitar Forumdakı çıxışında ənənəvi mediada xəbərlərin ictimai önəmliliyinin kəskin surətdə azalmasının səbəblərindən birini jurnalistlərin sosial medianın təsiri altına düşməsi ilə izah edərək soruşur: Əgər sosial media ənənəvi medianı əvəz edə bilirsə, onda jurnalistlərə, jurnalistika təhsilinə ehtiyac qalırmı?
Mən mütəxəssisin narahatlığını başa düşür və onunla razılaşıram ki, xəbər agentlikləri nəinki sosial şəbəkənin təsiri altına düşməməli, əksinə, Avstriyadan olan həmkarımızın dediyi kimi, “informasiya girdabında” mayak olmağa can atmalıdır.




Zamanın xəbər meyarları: sürət və rahatlıq

Əsrimiz sürət əsri olduğundan xəbəri kimin daha tez və izləyici üçün daha rahat şəkildə çatdırması  xüsusi önəm kəsb edir. Sosial mediada xəbərin paylanması və oxunması arasındakı zaman fərqi, demək olar ki, yoxdur. Adətən, insanlar onlayn qəzetdəki xəbəri oxumaq üçün tez-tez sayta nəzər yetirməli olurlar. Halbuki sosial media “göndər” düyməsini basan kimi mətn, yaxud foto, video halındakı informasiya dərhal istifadəçilərin ekranlarında görünür. Xəbər və mətbuat agentlikləri məhz bu üstünlükdən istifadə edərək informasiyalarını yaymaq üçün özlərinin sosial şəbəkə hesablarını yaradıblar. Sosial media istifadəçiləri həmin xəbəri paylaşmaqla informasiyanın daha geniş kütləyə çatmasına yardımçı olurlar.
Başqa söhbətdir ki, yeni, bəzən qeyri-adi trendlərdən istifadə etməyə heç də hamı, xüsusən yaşlı nəslin nümayəndələri bir o qədər həvəs göstərmirlər. Amma mən fəxrlə deyə bilərəm ki, bizim agentlik müasir dövrün çağırışından geri qalmır, əməkdaşlarımızın, demək olar, hamısı, yaş kateqoriyasından asılı olmayaraq, gündəlik işlərində sosial texnologiyalardan geniş istifadə edir. Başqa cür ola da bilməz, çünki əsrimiz kağız və qələm əsri yox, yüksək texnologiyalar əsridir.
Bizim jurnalistlər və redaktorlar öz işlərində Facebook, Youtube, Twitter və başqa sosial şəbəkələrdən yararlanmağa can atırlar. Məxsusi olaraq sosial media vasitəsilə yayılmaq üçün materiallar yaradan, kifayət qədər yüksək səviyyədə multimedia reportajı hazırlayıb təqdim etməyi bacaran ştatlı əməkdaşlarımız var.
Razılaşın ki, bu yeni janr – multimedia reportajı jurnalistin hökmən hadisə yerində olmasını tələb etmir. Bu reportaj real vaxt rejimində yaranır. Əgər bizim jurnalist tədbirdə və ya hadisədə iştirak edirsə, öz müşahidələrini izləyiciləri ilə onlayn rejimdə bölüşür, bu halda izləyici şərhləri həmin jurnalistin materialını faktlar və rəylərlə tamamlayır və dolğunlaşdırır. AzərTAc-ın multimedia reportajları hadisə yerindən operativ fotoşəkillər, hadisə şahidlərinin şərhləri, iştirakçıların və vəzifəli şəxslərin sosial şəbəkələrdə yayılan müsahibələri, habelə videomateriallar və ekspert rəyləri ilə zəngindir. Biz reportajı, yaxud xəbəri əvvəlcə agentliyin saytında yerləşdirmək və yalnız bundan sonra sosial şəbəkələrdə yaymaq yolu tutmuşuq. AzərTAc-ın sosial şəbəkələrdə öz səhifəsi var və bu mənada özümüzün özümüzlə rəqabət aparmağımız məntiqə nə dərəcədə uyğundur? Bizim üçün əsas məsələ baş vermiş hadisə barəsində cəmiyyətə maksimum dəqiq və operativ məlumat çatdırmaq, yoxlanılmamış informasiyanın miqdarını sıfıra endirməkdir.





Yeni texnologiyalar və fərdi brendlər

Sosial media və yeni texnologiyalar praktiki olaraq multimedia materialları istehsalından ayrılmazdır. İnfoqrafika, video və audiomateriallar, statistik cədvəllər, coğrafi-iqtisadi xəritələr - bütün bunlar multimedia reportajının ən mühüm, analitik tərkib hissələridir. Vaxtilə qəzetçilərin xoşladıqları belə bir ənənəvi ifadə vardı: “Qeydlərimə burada nöqtə qoyuram”. Amma multimedia reportajı son nöqtəni xoşlamır. Əslində, bu, mümkün deyil, qəbulolunmazdır. Çünki onlayn reportaj materialın sayta yerləşdirilməsi ilə bitmir, mövzu üzərində işləyən jurnalist hadisələrin axarını bir müddət izləməkdə davam edir. İnformasiyanı  apdeyt (update) formatında tamamlamaq, ona əlavələr etmək imkanına malik olur. Bu, auditoriyanı yenidən həmin materiallara qayıtmağa, yaddaşını təzələməyə və hadisələrin təfərrüatları ilə maraqlanmağa təşviq edir. Bir neçə on il bundan əvvəl biz özümüz jurnalist fəaliyyətinə başlayanda, internet haqqında hətta nəzəri anlayışın belə olmadığı, qəzet çıxandan sonra öz işimizi bitmiş hesab etdiyimiz vaxtlarda bütün bunlara nail olmaq mümkün idimi?
Sosial şəbəkələr bütün dünyada müasir jurnalistikaya ciddi təsir göstərir. Özü də onlar təkcə nyusmeykerlərdən (“xəbər yaradanlardan”) və hadisə şahidlərindən alınmış eksklüziv informasiyanın operativ mənbəyi olaraq qalmır, həm də öz auditoriyasını formalaşdırma vasitəsi kimi böyük təsir gücünə malikdir. Məsələnin digər mühüm aspekti ondan ibarətdir ki, hər bir agentlik təkcə kollektiv deyil, həm də fərdi jurnalistlər deməkdir.
Təbii ki, həmin jurnalistlərin və reportyorların hər biri çalışdığı agentliyin ümumi konsepsiyasına və işəgötürənin ümumi siyasətinə riayət etməyə borcludur. Amma, eyni zamanda, onlardan hər birinin öz fərdi üslubu, öz dəst-xətti var. Çox vaxt hətta materialın sonunda imza olmasa da, onun müəllifini müəyyən etmək olur. Əksər hallarda əməkdaşlardan çoxunun fərdi bloqları, öz agentliklərinin internet-portallarında ayrıca rubrikalar çərçivəsində məxsusi guşələri olur.
 Məhz bu cür müasir jurnalistlər üçün öz sahəsində sadəcə məlumatlı yox, həm də səriştəli mütəxəssis kimi fərdi brendinin formalaşması böyük əhəmiyyət kəsb edir. Buna görə də onlar təkcə xəbər agentliyinin əməkdaşları kimi deyil, həm də fərdi onlayn-bloqların müəllifləri kimi auditoriyanı öz akkauntuna cəlb etmək yollarını öyrənməlidirlər.
Belə üsullar çoxdur. Məsələn, sensasiyaların “tvitlənməsi”, haş-teqlərdən istifadə, özlərinin maraqlı hesab etdiyi məlumatı mənbələrinə istinad etməklə auditoriya ilə “paylaşma” (sharing) və sair. Ədalət naminə etiraf etməliyəm ki, iri media strukturlarının əməkdaşlarının (mən frilanserləri - “azad sənətkarları” nəzərdə tutmuram) əksəriyyəti onlayn-bloqingi artıq yük hesab edir və eyni bir işi nəyə görə iki dəfə etməli olduqlarını anlamırlar.
 Buna görə onlar çox vaxt istinadları Facebook-da bölüşmək və şərh etməklə kifayətlənirlər. Bu adamlar çox vaxt haqlı olaraq təəccüblənirlər: fərdi bloqlar yaratmaq nəyə gərəkdir? Axı onlar nyusmeykerlərin tvitlərini kompilyasiya edib şəbəkələrdə yerləşdirmək yox, hadisə yerinə getmək, çəkilişlər aparmaq və həmin nyusmeykerlərlə canlı ünsiyyətdə olmaq istəyirlər. Lakin internet nəşrlərin müəllifləri üçün rəqəmsal jurnalistikanın gələcəyi məhz peşəkar “layvbloqinq” formatı ilə bağlıdır.


Gələcəyin ən perspektivli jurnalist peşələri

Zəmanəmiz media kimi, jurnalist peşəsinə də fərqli, müasir yanaşma tələb edir. Bu mənada Moskva Dövlət Universitetinin jurnalistika fakültəsindən olan həmkarım Andrey Vırkovskinin fikirləri ilə razılaşmamaq mümkün deyil: “Bloqlar tədricən ənənəvi KİV-lərin informasiya məkanını onların əlindən alır. 
İri nəşrlər məşhur bloqqerlərin postlarını öz saytlarında yerləşdirməklə oxucuları cəlb edirlər. Gələcəkdə ənənəvi medianın əsas rəqibi mövcud informasiyanın kompilyasiya edilməsinə əsaslanan jurnalistika olacaq. Orijinal mətnlərdən seçilmiş hissələri birləşdirən, müxtəlif mövqeləri üz-üzə qoyan, gözlənilməz diskussiyaları qızışdıran mahir kompilyator daha bir perspektivli peşədir”.
Bununla əlaqədar bir məqamı xatırlatmaq yerinə düşər. Nüfuzlu “Forbs” jurnalı 2009-cu ildə qlobal trendləri təhlil edərək bu qənaətə gəlib ki, qarşıdakı onilliklərdə jurnalist-aqreqator peşəsi ən çox tələbat olan ixtisaslardan birinə çevriləcək.
Qərbdə sosial jurnalistikanın və ya belə demək mümkündürsə, vətəndaş jurnalistikasının inkişaf təcrübəsi göstərir ki, ənənəvi medianın rəqibləri internet auditoriyada tədricən populyarlıq qazanır. Bu auditoriya televiziya, mətbuat və radio auditoriyasından fərqli olaraq ilbəil genişlənir. Buna görə də şübhə yoxdur ki, ənənəvi medianın dünya şəbəkəsinə transformasiyası labüd olduğu kimi, müasir  jurnalistlərin offlayn rejimində işlə onlayn bloqları uzlaşdırması da zəruridir.
İnformasiyanı yeni media vasitəsilə istehlak edənlərin sayının televiziya tamaşaçılarını və ya qəzet oxucularını üstələyəcəyi vaxt yaxındırmı? Yaxud nə qədər uzaqdadır? Bu, klassik medianın çevikliyindən, zəmanənin çağırışlarına nə dərəcədə həssas yanaşmasından, yeni texnologiyaları, müasir brendləri mənimsəmək bacarığından və əlbəttə, maddi vəsaitdən çox asılıdır.
 



Vətəndaş jurnalistikası fəaliyyətinə misallar( praktik hissə)

Vətəndaş jurnalistikası operativliyinə görə ənənəvi jurnalistikanı üstələyir. Vətəndaş jurnalistikasının hadisələri hal şahidləri tərəfindən işıqlandırması onun operativliyinə şərait yaradır.
“Günəşli” neft yatağında yanğın- 4.12.2015
 Son zamanların ən aktual hadisəsi “Günəşli” neft yatağındakı yanğına nəzər salsaq, burada ilk görüntülərin hal şahidləri, xilasedicilər tərəfindən mobil telefonlarla yayılmasını görərik. Kadrlardan əlavə hadisə barədə ilk xəbər sosial şəbəkələrdə yayıldı. Sosial şəbəkələrdəki xəbərlərin sayı çox və qarışıq idi. İlkin məlumata əsasən güclü külək səbəbindən 3 neftçi eskadra ilə birgə itkin düşmüşdü. Bu, rəsmi surətdə verilən xəbərdən sonra isə “Günəşli” yatağındakı yanğın barədə xəbər yayıldı. Və 68 neftçinin həyatının təhlükədə olması bildirildi.

Salyan rayon icra başçısı Tahir Kərimov haqqında xəbər- 8.12.2015
Vətəndaş jurnalistikasının digər üzü- soyuq xəbərin isti xəbərə çevrilməsi bu hadisədə özünün göstərdi. Facebook sosial şəbəkəsində profillərdə paylaşılan Tahir Kərimovun şagirdlər tərəfindən qızılgüllərlə əhatəyə alındığı şəklini Roma imperatorunun şəklinə bənzədənlər oldu. Amma həmin şəklin 10.05.2014- cü ildə rayon təhsil müəssisələrinin hazırladığı tədbirdə çəkilməsi ortaya çıxdı. Əslində isə tədbir təşkilatçılarının təşəbbüsü ilə hamı gül çələnginin altından keçməli idi. 
[image: salyanın icra başçısı tahir kərimov ile ilgili görsel sonucu]
Bakı şəhər Binəqədi rayonunda yanan çoxmərtəbəli bina- 19.05.2015
Faciə haqqında ilk məlumatlar vətəndaşlardan tərəfindən sosial şəbəkələrdən alındı ( vətəndaş jurnalistikanın müsbət cəhəti – operativlik) . Saytlar da sosial şəbəkələrdəki yazılara əsasən məlumat yaydı. Bundan sonra KİV nümayəndələri hadisə yerinə yollandı. Televiziyadan öncə həmin faciə barədə ilk olaraq radiolar xəbər verdi, çünki radiolar hər saatdan bir xəbər verirlər, televiziyalar isə baş xəbərləri gözlədi. 
ANS CM, Araz FM və s. radiolar vətəndaş jurnalistikasına istinadən məlumatlar verdi. Radiolarda verilən ilkin informasiya – hadisə yerində olan sakinlərin, hal şahidlərinin verdiyi məlumatlar idi. Burada isə vətəndaş jurnalistikasının çatışmayan cəhəti özünü göstərdi: informasiyanın qeyri- dəqiq olması

Azərbaycanlı fotoqrafın Rusiya təyyarəsini vurması xəbəri – 26.11.2015
Rusiyanın Su- 24 təyyarəsinin Türkiyə qırıcısı tərəfindən vurulması xəbəri bütün dünyanın müzakirəsinə çevrilmişdi. Elə bu vaxt da fotoqraf Vüqar İbadovun həmin təyyarəni vuran pilot kimi təqdim edilməsi minlərlə rusiyalının hiddətinə səbəb oldu. Hətta müzakirələr Rusiya mediasından kənara çıxaraq xarici KİV- lər tərəfindən tirajlandı. 
Bəs bu xəbər necə yayılmışdı? Fotoqrafın dostlarından biri onun 2 il əvvəl azərbaycanlı və türk pilotların birgə iştirakı ilə keçirilən təlimdə türk pilotun formasıyla çəkilən şəklini tvitterdə yayımlamış və onun təyyarəni vuran pilot olmasını yazmışdı. 
Maraqlıdır ki, V. İbadovu tanıyanlar belə xəbəri məşhur olduğuna görə yanlış versiyada yayımladı. Vətəndaş jurnalistikasının mənfi cəhəti – dezinformasiya bu hadisədə açıq- aşkar görünür.

[image: http://www.aznews.az/photos/vugaribadov0.jpg]
Dünya miqyasında vətəndaş jurnalistikasına misallar:
Yaxın Şərq ölkələrini lərzəyə gətirən “Ərəb baharı”, 2013- cü ildə türkiyədə baş verən direngezi həştəqi ilə paylaşılan “Gezi hadisələri”, 2011- ci ildə ABŞ- da baş verən “Wallstreet” hərəkatının bütün detayları məhz vətəndaş jurnalistikası tərəfindən ictimaiyyətə çatdırılmışdır. 
Müasir vətəndaş jurnalistikası hərəkatı ABŞ- da 1998- cil il seçkilərinin aydın və detaylı şəkildə işıqlandırılmamasından sonra yaranmağa başladı. Ənənəvi jurnalistikaya inamın itməsi də məhz elə bundan sonra başladı. Siyasi xəbərlərin, insan haqlarına, vətəndaş hüquqlarına dair məsələlərin yetəri qədər düzgün çatdırılmaması, bəzi məsələlərin isə sadəcə olaraq ötr- basdır edilməsi bu hərəkatın, yəni vətəndaş jurnalistikasının genişlənməsinə səbəb oldu. 
2004- cü il 24 dekabrda sunami Sumatranın şimalını və Hind okeanının ətraf ərazilərini yudu, arxasında ölüm və dağıntılar qoydu. Turistlər və yerli əhali tərəfindən telefon kameralarına və video-kameralara çəkilmiş çoxlu dəhşətli görüntülər mediayayımı üçün bu vaxta kimi görüməmiş material mənbəyinə çevrildi.
 “Vətəndaş jurnalistikası” termininin geniş istifadəsinə başlanılan bir vaxtda sunami ilə bağlı baş verənlər göstərdi ki, ictimaiyyət və  xəbər yayma arasında bağlar uzunmüddətli və ciddidir. 










                                             Nəticə

Sıravi, orta təbəqəyə aid vətəndaşların jurnalistik fəaliyyətlə məşğul olması ideyası çox uzun tarixi köklərə malikdir. Bu gün ənənəvi media öz oxucularını, izləyicilərini redaksiyaya kömək üçün hər bir imkandan istifadə edir. Tanınmış media və jurnalistika vebsaytları tərəfindən təqdim olunmuş bloqyazma platformaları interaktiv olub, auditoriyanı şəkillər və ya gündəmin baş xəbərinə çevirə biləcək hadisələr haqqında gördüklərini onlarla paylaşmağa həvəsləndirir ( məs: ANS tv- də “ Xəbər Mən” layihəsi) . 

 Bəzi həssas məqamlar var ki, vətəndaş onları bilməyə bilər. O isə vətəndaş jurnalistikasının qeyri-peşəkar olduğunu deməyə əsas verir. Bunun nəticəsində ortaya subyektiv düşüncələr, şəxsi arzular çıxır. Belə hallar arzuolunmazdır. Bir şəxsin gördüyü və ya onun şəxsi düşüncələri cəmiyyətin fikirlərinə təsir etməməlidir. Amma jurnalistika elə bir ictimai institutdur ki, o, özü-özünü təhlil edir və faydasız olanları kənara atır. Bu səbəbdən də vətəndaş jurnalistikasından çəkinmək lazım deyil.

Vətəndaş jurnalistikası bu gün öz sözünü deyib. Artıq ənənəvi KİV də vətəndaş jurnalistikasına qarşı durmaqdansa, ondan istifadə etməyi lazım bilir. Təbii ki, bu qarşılıqlı iş prosesi ənənəvi medianın xeyrinədir. 
Peşəkar jurnalistlər vətəndaş jurnalistikasından düzgün istifadə edirlər, məsələn, vətəndaş jurnalistikasının çatışmayan xüsusiyyəti- informasiyanın qeyri- dəqiqliyidir ki, jurnalist informasiyanı verəndə onu digər mənbələrdən də qaynaqlanaraq dəqiqləşdirsin.
Hər hansı bir hadisə baş verirsə, istər yanğın hadisəsi, istər yol qəzası və s. jurnalist vətəndaş jurnalistikasına əsaslanaraq informasiya verə bilər. Lakin konkret rəqəmlərin göstərilməsi xəbərin qeyri- dəqiqliyinə yol açacaq.
“Jurnalist” və “Biz mediyayıq” kitablarının müəllifi Den Gilmor deyir ki, bir vaxtlar böyük medianın xəbərlərə mühazirə kimi yanaşması gələcəkdə daha çox ikitərəfli söhbətə çevriləcəkdir. Bu, vətəndaş jurnalistikası haqqında köhnə təsəvvürlərdən çox- çox uzaqdır. Köhnə təsəvvürlərə görə  dəyərli bir hadisənin şahidi olan insanlar bunun haqqında lazımlı informasiya verirdilər. İndi isə xəbər mediası insanları həvəsləndirir ki, onlar şahidi olduqları hadisələr barədə video- foto görüntülər , həmçinin, xəbər və şərhlər hazırlasınlar.
Bu, elə bir “qorxunc jurnalistika” ya aparır ki, redaksiyalara çəkilən xərclərin azaldılması yolunu tutan media sahibləri bütünlükdə peşəkar statı buraxa və insanların inamlı informasiya mənbəyinə giriş prosesini dayandıra bilərlər.
Ancaq hadisələri səthi işıqlandırmaqda günahlandırılan mediaya qarşı inamın bərpa edilməsi, xəbərvermənin keyfiyyətinin artırılması məqsədilə redaksiyalar aktiv auditoriyadan xəbər istehsalında necə istifadə edilməsinə diqqət yönəldirlər. Mövcud media və yerli ictimai qruplar arasında olan birgə səylər “hiperlokal” adlanan yayımın meydana gəlməsini mümkün etmişdir. Bu zaman əsas özək kimi jurnalistlər, əlavə informasiyalar kimi isə onlayn alınan informasiyalar çıxış edir. Belə yeni münasibətlər toplusu hazırda kiberməkanda çox böyük bir hissə zəbt etmiş milyonlarla bloqqerə də aiddir. Bloq yazmaq hal- hazırda kommersiyalaşdırılmış və əsas yayım vasitəsinə çevrilmişdir. ABŞ- ın vebservis kompaniyası olan “ Technorati” axtarış mühərriki 2007- ci ildə 71 milyondan çox bloqu öz axtarış saytlar siyahısına daxil etmişdir. Bloqlar informasiya inqilabının əsas silahıdır. Hal- hazırda ABŞ- da vətəndaş jurnalistikasının ən bariz nümunəsi “ The Huffinqton post” onlayn qəzetidir.
Bloqqerlər tərəfindən seçilmiş və dəqiq informasiya kimi təqdim edilən məzmundan istifadə edərkən, media ehtiyatlı olmalıdır. Avropa Parlamenti bloqların statusu barədə açıq müzakirələrin keçirilməsini stimullaşdırır. 2008- ci ildə Avropa parlamentləri bloqların ifadə azadlığına yeni və vacib töhfə olması barədə bəyanat qəbul etdilər.
Ancaq onlar bloqqerlərin maraqlarına yaxınlaşdırılmış ola biləcək “ bloqqer qeydiyyatının” yaradılması ideyasından imtina etmişdilər.
Sosial jurnalistika cəmiyyətə geniş sirayət etdikcə ənənəvi KİV sektorunda diplomlu jurnalistlər ilə cəmiyyətin qalan hissəsi, o cümlədən internet arasında qarşıdurma nə ilə nəticələnəcək, üstünlük kimin tərəfində olacaq? Bununla bağlı mübahisələr uzun müddətdir səngimir. Bəzən fikirlər üst-üstə düşür, bəzən haçalanır. Tərəflərin bir-birinə rəqib gözü ilə baxması hallarına da təsadüf olunur. Bu yaxınlarda bu qarşıdurmanı hətta “soyuq müharibə” adlandıranlar da oldu. Lakin vəziyyət doğrudanmı müharibə həddindədir, doğrudanmı qarşıdurma bu dərəcədə antaqonistdir? Mənim fikrimcə, heç də belə deyil. Əlbəttə, ola bilsin ki, qısqanclıq elementləri var, lakin burada qeyri-sağlam rəqabətdən daha çox, qarşılıqlı fəaliyyət müşahidə olunur.
Təbii ki, bu məsələ, ilk növbədə, ənənəvi media nümayəndələrini narahat edir. Onlar sosial şəbəkə auditoriyasının genişlənməsini, sosial media bumunu  televiziya verilişlərinə baxış reytinqləri və çap məhsullarının satışı üçün təhdid mənbəyi hesab edirlər. Lakin onlar, eyni zamanda, özlərini, peşə fəaliyyətlərini aypədlərdən, smartfonlardan və sosial şəbəkələrdən ayrı təsəvvür etmirlər.
Heç də təəccüblü deyil ki, telekanallara, xəbər agentliklərinə və ya qəzetlərə əsaslanan media məktəblərində son dövrdə treninqlərin çoxu məhz sosial şəbəkələrdə iş mövzusuna həsr edilir. Bu da internetin peşəkar jurnalistlər üçün əsas kommunikasiya kanalı olmasına dəlalət edir. Mənim fikrimcə, söhbət əslində hansısa “soyuq müharibə”dən yox, texnologiyaların qarşılıqlı fəaliyyətindən, bir-birinə nüfuz etməsindən gedir.
Vətəndaş jurnalistikasına müasir dövrdə ehtiyac duyulmasının səbəbi operativliyi və eksklüziv görüntülərinin olmasıdır. Əgər vətəndaş jurnalistikasında qeyri- dəqiq informasiyalara yer verilməsəydi, bəlkə də o, ənənəvi KİV- i kölgədə qoyardı.













                Ədəbiyyat siyahısı

1. Rəsulzadə M. Ə. “Mətbuat azadlığı”. Əsəsrləri, II cild 2001
2. Radiojurnalistikanın əsasları. Bakı, 1991
3. Q. Məhərrəmli “ Radio dərsləri”, Bakı, 2007
4. O. Yüksel “ İnternet gazeteciliği ve bloq yazarlığı”
5. Modern.az saytı

                                                                           5

image2.jpeg




image1.jpeg




